
	Іске асыру мерзімі:
	2025 жылдың ақпаны – 2027 жылдың желтоқсаны

	Өзектілігі:
	Сүтқоректілердің аңшылық-кәсіпшілік түрлері экожүйелердің тепе-теңдігін сақтауда маңызды рөл атқарады. Алайда осы түрлердің мониторингін жүргізудегі кемшіліктер ресурстарды басқарудағы қателіктерге әкеліп соғуы мүмкін. Осы мәселелерді шешу үшін популяциялардың таралуын қашықтықтан бақылау, геоақпараттық модельдеу және карталау сияқты алдыңғы қатарлы технологияларды пайдаланумен қатар жетілдірілген заманауи мониторинг енгізу қажет. Алынған ақпараттарды GBIF халықаралық базасына интеграциялау да маңызды қадамы болып табылады. Осы зерттеулер ресурстардың жағдайы жайындағы нақты ақпарат береді, бұл сүтқоректілер санының динамикасына әсер ететін ортаның негізгі факторларын анықтауға, қорғау үшін түйінді зоналарын ажыратуға, аңшылық жерлерді тиімді пайдалану мен биоалуантүрлілікті сақтау шараларының стратегиясын құрастыруға мүмкіндіктер береді.

	Мақсаты:
	Бұл жобаның мақсаты қашықтан зондтаудың, геоақпараттық модельдеудің және картографиялаудың заманауи әдістерін қолдана отырып, Қазақстанның солтүстік-шығысындағы сүтқоректілердің аңшылық-кәсіпшілік түрлерінің қазіргі заманғы таралуы мен қорын мониторингтеудің инновациялық кешенді жүйесін әзірлеу, сондай-ақ алынған нәтижелерді GBIF халықаралық базасына интеграциялау болып табылады.

	Күтілетін және қол жеткізген нәтижелер:
	Зерттеудің негізгі нәтижесі қашықтықтан зондтаудың, ГАЖ-ның, фототұтқыштардың және ҰҰА-дан аэрофототүсірілімнің заманауи технологияларын пайдалана отырып, Қазақстанның солтүстік-шығысындағы сүтқоректілердің аңшылық-кәсіпшілік түрлеріне мониторинг жүргізудің инновациялық кешенді жүйесін дайындау болып табылады. Бұл негізгі аңшылық түрлердің саны, таралуы және қоры туралы жоғары дәлдіктегі ақпарат алуға мүмкіндік береді. Маңызды нәтиже максималды энтропия (MaxEnt) әдісіне негізделген сүтқоректілердің таралу және кеңістік болжамының картографиялық моделін құру болады.
Далалық зерттеулердің, қашықтықтан зондтаудың және қор ақпаратының нәтижелерін қоса алғанда, Қазақстанның солтүстік-шығысындағы аңшылық-кәсіпшілік түрлерінің популяциялары туралы деректер жиналып, жүйеленеді. Сүтқоректілердің кеңістіктік таралуын визуализациялауға мүмкіндік беретін аңшылық түрлердің қазіргі заманғы таралуының геоақпараттық картасы құрылады. MaxEnt бағдарламасын пайдалана отырып, сүтқоректілердің аңшылық-кәсіпшілік түрлері үшін мекендеу орындарының жарамдылығының болжамды моделі дайындайтын болады. Жиналған деректер GBIF халықаралық дерекқорына біріктіріледі, бұл олардың ұзақ мерзімді сақталуын және халықаралық ғылыми қауымдастық үшін қолжетімділігін қамтамасыз етеді.
Осы жоба аясындағы зерттеулер қорытындысы бойынша жарияланатын болады:
-Web of Science дерекқорындағы импакт-фактор бойынша алғашқы үш квартильдегі немесе Scopus дерекқорында CiteScore бойынша кемінде 50 процентиль бар журналдарда кемінде 2 (екі) мақала.
Зерттеу нәтижелері экология, биология және табиғатты пайдалану саласындағы ғалымдар үшін пайдалы болады.
Берілген деректер мен болжамды модельдер аймақтық деңгейде аңшылық ресурстарды тұрақты басқару стратегияларын әзірлеу үшін пайдаланылатын болады.
Деректерді GBIF-ке біріктіру нәтижелерін салыстырмалы зерттеулер үшін басқа елдердің пайдалану мүмкіндігін қамтамасыз етеді.
Жоба Қазақстандағы фаунаның жай-күйін мониторингтеу және бағалау әдістерін дамытуға, әсіресе қашықтықтан зондтау мен ареалдарды модельдеуді пайдалану саласында елеулі үлес қосады.
Мониторинг және картографиялау жүйесін дайындау аңшылық ресурстарды тиімдірек басқаруға ықпал етеді.

